
Suġġett: L-adeżjoni tal-UE mal-Konvenzjoni ta' Istanbul dwar il-prevenzjoni u l-ġlieda kontra l-
vjolenza fuq in-nisa 

Lejlet il-Jum Internazzjonali għall-Eliminazzjoni tal-Vjolenza kontra n-Nisa, il-Parlament Ewropew 
jinnota li ftit li xejn sar progress fil-ġlieda kontra l-vjolenza fuq in-nisa u l-vjolenza bbażata fuq is-sessi. 

Il-vjolenza fuq in-nisa u l-vjolenza bbażata fuq is-sessi tirrappreżenta ksur tad-drittijiet fundamentali u 
forma estrema ta' diskriminazzjoni, li hija kemm il-kawża kif ukoll il-konsegwenza tal-inugwaljanzi bejn 
is-sessi. 

Fl-4 ta’ Marzu 2016, il-Kummissjoni pproponiet l-adeżjoni tal-UE għall-Konvenzjoni ta’ Istanbul, l-ewwel 
strument legalment vinkolanti dwar il-prevenzjoni u l-ġlieda kontra l-vjolenza fuq in-nisa fil-livell 
internazzjonali. L-Istati Membri kollha tal-UE ffirmawha, iżda erbatax minnhom biss irratifikawha. L-
adeżjoni tal-UE se tipprovdi aktar effiċjenza u koerenza fil-politiki interni u esterni tagħha fil-ġlieda u l-
prevenzjoni tal-vjolenza fuq in-nisa u l-vjolenza bbażata fuq is-sessi fl-Ewropa, u tiżgura 
implimentazzjoni aħjar tal-liġijiet, il-programmi u l-fondi tal-UE adottati għal dak il-għan. Din se 
tikkontribwixxi għal objettivi usa’ tal-UE dwar l-ugwaljanza bejn is-sessi, il-ġlieda kontra d-
diskriminazzjoni, is-saħħa pubblika u t-tkabbir ekonomiku. Din se ssaħħaħ ir-responsabbiltà tal-UE u r-
rwol tagħha fil-ġlieda kontra l-vjolenza fuq in-nisa u l-vjolenza bbażata fuq is-sessi fil-livell 
internazzjonali. Se tiżgura wkoll li jkun hemm żieda u titjib fil-ġbir ta’ data fil-livell Ewropew dwar in-
natura u l-firxa ta’ vjolenza fuq in-nisa. Fl-aħħar iżda mhux l-inqas, l-adeżjoni tal-UE mal-Konvenzjoni 
ta’ Istanbul se titfa’ pressjoni politika mġedda fuq l-Istati Membri biex jirratifikaw dan l-istrument. 

– Fiex waslu in-negozjati tal-UE dwar l-iffirmar u l-konklużjoni tal-Konvenzjoni ta’ Istanbul? 

– X’azzjonijiet konkreti ħadet il-Presidenza biex tħaffef lill-Kunsill għall-iffirmar u l-konklużjoni tal-
Konvenzjoni ta’ Istanbul? 

– Fil-fehma tal-Presidenza, kemm ħa jittieħed żmien sakemm tintlaħaq konklużjoni dwar l-adeżjoni 

tal-UE mal-Konvenzjoni?  

– Xi rwol qed tipprevedi l-Presidenza għall-Parlament Ewropew fil-proċess ta’ monitoraġġ tal-
Konvenzjoni? 

– X’passi konkreti oħra qed tieħu l-Presidenza biex tiżgura li l-Istati Membri jiffirmaw u jirratifikaw il-
Konvenzjoni ta’ Istanbul?  

